Jak
Mandé Bondié

J

ak, you sèvitè Bondié é Ségnè a Jézu Kri, ékri douz tribi yo ki dispèsé, sali.

2 Frè mouin yo, konsidéré li tout joua lè nou tonbé nan divès tantasion yo.

3 Konprann sa, ké éprèv la foua nou produi pasians.

4 Min kité pasians akonpli travay li pafètman, pou nou kapab pafè é antié, san manké anyin.

5 Si ninpòt pami nou manké sajès, kité li mandé Bondié ki bay tout moun ann abondans é san réproch; é Li va ba li sa.

6 Min sé pou li mandé pa la foua, san douté anyin. Paské moun ki douté sé tankou you lanm la mè ké van an ap pousé é ap ajité.

7 Paské pa kité moun sa a pansé li va résévoua okinn bagay nan min Ségnè a.

8 You moun avèk dé éspri sé san éstabilité nan tout chémin li.

9 Sé pou frè nan you kondision imb réjoui paské li gintan lévé:

10 Min rich la, paské li gintan rabésé: paské kòm flè zèb la li va pasé.
11 Paské minm lè solèy la lévé avèk you chalè ki boulé, li séché zèb la, é flè li tonbé, é la gras aparans li a péri: sé konsa moun rich la va flétri nan tout bagay lap pousuiv.

Sipòté Prèv

12 Byinn-éré lòm nan ki sipòté tantasion: paské lè yo fi-n éprové li, li va résévoua kouròn lavi, ké Ségnè a té promèt moun yo ki rinmin Li.

13 Pa kité okinn moun di lè li tanté, Bondié ap tanté mouin: paské sa ki mal pa kapab tanté Bondié, Li pa tanté okinn moun non plis:

14 Min chak moun vi-n tanté, lè pròp mové anvi li ap tiré li, é ap sédoui li.
15 Alò lè mové anvi fi-n fè li ansint, li anfanté péché: é péché, lè li fini, produi lamò.

16 Pa tronpé tèt nou, frè byinn-émé mouin yo.
17 Tout bon kado é tout kado ki pafè soti an ro, é désann soti nan Papa lumiè yo, avèk Sila a pa gin chanjman, ni lonbraj kap viré.

18 Dapré pròp volonté Li, Li té anfanté nou avèk paròl la vérité, pou nou ta vi-n you kalité prémié foui yo nan kréati Li yo.

Paròl Bondié Sové Ou

19 Sé pou koua, frè byinn-émé mouin yo, kité chak moun présé tandé, dousman pou palé, dousman fè kòlè:

20 Paské kòlè lòm pap akonpli la jistis Bondié.

21 Sé pou koua, mété apa tout mal pròpté é méchansté ki ann abondans, é résévoua avèk dousè la paròl ki planté nan nou, ki kapab sové nanm nou yo.

22 Min pratiké la paròl, é pa kouté sèlman, apé tronpé pròp tèt nou.

23 Paské si ninpòt moun tandé la paròl, é pa pratiké li, li tankou you moun kap gadé figi natirèl li nan you glas:
24 Paské li gadé li minm, é alé chémin li, é imédiatman li blié ki kalité moun li té yé.

25 Min ninpòt moun ki gadé nan la loua la libèté ki pafè, é ki kontinié ladann, ki pa you moun ki tandé é blié, min you moun ki pratiké travay la, moun sa a va byinn-éré nan tout sa li fè.
26 Si ninpòt moun pami nou sanblé li rélijié, é pa bridé lang li, min tronpé pròp kè li, rélijion moun sa a an vin.
27 Rélijion ki pi é san tach dévan Bondié é Papa a sé konsa, Pou vizité orfélin é vèv nan afliksion yo, é pou prézèvé li minm san tach nan lé monn.

Chapit 2

Pa Fè Pas-Pou-Ki Pou Pèsonn

F

rè mouin yo, pa égzèsé la foua Ségnè nou Jézu Kri, Ségnè la gloua, avèk pas-pou-ki pou moun.

2 Paské si gin you moun antré nan asanblé nou avèk you bag an lò, nan bèl rad, é gin you moun pòv ki antré tou nan rad ki sal;

3 E nou régardé moun nan ki pòté bèl rad la, é di li, Chita isit nan you bon plas; é di pòv la, Kanpé bò la, ou byin chita isit anba mach pié mouin:
4 Alò èské nou pa fè distinksion nan nou minm, é gintan dévni jij mové lidé yo?

5 Kouté, frè byinn-émé mouin yo, èské Bondié pat chouazi moun yo ki pòv nan lé monn sa a, ki rich nan la foua, é ki éritié rouayom nan ké Li té promèt moun yo ki rinmin Li?

6 Min nou té méprizé pòv yo. Eské sé pa moun rich yo ki dominé sou nou, é ki trinnin nou dévan tribinal la?

7 Eské sé pa moun yo ki insilté bèl non nou pòté?

8 Si nou akonpli la loua rouayal dapré lékritu, nou va rinmin prochin nou tankou nou minm, nou fè byin:
9 Min si nou fè pas-pou-ki pou moun yo, nou kònmèt péché, é la loua kondané nou kòm dézobéyisan.
10 Paské ninpòt moun ki va obsèvé la loua antié, min péché nan you sèl pouint, li koupab nan tout.

11 Paské Sila a ki té di, Pa kònmèt adiltè, té di tou, Pa touyé. Alò si nou pa kònmèt adiltè, min si nou touyé, nou gintan péché kont la loua.
12 Alò sé pou nou palé é aji kòm moun yo ké yo va jijé dapré la loua la libèté.

13 Paské yo va jijé moun nan san mizérikòd, ki pat montré mizérikòd; é mizérikòd ap réjoui kont jijman.

Fòk La Foua Travay

14 Ki avantaj li yé, frè mouin yo, si you moun di li gin la foua, é pa gin zèv yo? èské la foua konsa kapab sové li?

15 Si you frè, ou byin sè tou ni, é manké manjé chak jou,

16 E youn pami nou di yo, Alé an pé, chofé nou, é manjé kont; min nou pa bay yo bagay sa yo ki nésésè pou kò a, ki avantaj li yé?

17 Minm jan tou la foua, si li pa gin zèv yo, li mouri, apé rété sèl.

18 Oui, you moun kapab di, Ou gin la foua, é mouin gin zèv yo: montré mouin la foua ou san zèv ou, é mouin va montré ou la foua mouin pa mouayin zèv mouin yo.
19 Eské ou kouè gin you sèl Bondié; ou fè byin: démon yo kouè tou, é tranblé.

20 Min, èské ou vlé konnin, O moun ki vid, ké la foua san zèv yo gintan mouri?
21 Eské Abraam papa nou pat jistifié pa zèv yo, lè li té fi-n ofri Izaak pitit gason li sou lotèl la?

22 Eskè ou ouè kouman la foua té aji avèk zèv li yo, é pa zèv yo la foua té vi-n pafè?

23 E lékritu té akonpli ki di, Abraam té kouè Bondié, é sa té konté kòm jistis pou li: é yo té rélé li zanmi Bondié a.
24 Alò nou ouè ké you moun gin jistis pa mouayin zèv yo, é pa pa la foua sèlman.

25 Eské Raab prostitié a pat jistifié pa zèv yo minm jan tou, lè li té fi-n résévoua mésajè yo, é té voyé yo alé you lòt chémin?

26 Paské jan kò san léspri gintan mouri, minm jan tou la foua san zèv yo gintan mouri. 

Chapit 3

Kontrolé Lang Ou

F

rè mouin yo, pa gin anpil ki vi-n profésè, paské nou konnin ké nou va résévoua pi gran kondanasion an.
2 Paské nan anpil bagay nou ofansé tout moun. Si ninpòt moun pa ofansé nan paròl, li minm sé you moun pafè, é kapab bridé tout kò a tou.
3 Min ni, nou mété brid yo nan bouch choual yo, pou yo kapab obéyi nou; é nou viré tout kò yo.
4 Gadé bato yo tou, ké malgré yo si gran, é van sévè yo pousé yo, min yo viré yo avèk you gouvènay ki pitit anpil, ninpòt koté kapitèn nan vlé.

5 Minm jan tou lang nan sé you ti manm, é vanté gran bagay yo. Min ni, ki gran bagay you ti di-fé insandié!

6 E lang nan sé you di-fé, you monn inikité: sé konsa lang nan yé pami manm nou yo, ké li sal tout kò a, é anflamé kous nati a; é sé di-fé lanfé ki anflamé li.

7 Paské chak kalité bèt yo, é zouazo yo, é sèpan yo, é bagay nan la mè yo, donté, é sé lòm ki té donté yo.
8 Min pèsonn pa kapab donté lang nan; li sé you mal san disiplinn, plin avèk pouazon ki touyé.

9 Nou béni Bondié avèk li, minm Papa a; é nou modi moun yo avèk li, ki fèt dapré résanblans Bondié a.
10 Bénédiksion é malédiksion soti nan minm bouch la. Frè mouin yo, bagay sa yo pa doué konsa.

11 Eské you sous koulé nan minm tou a dlo dous é anmè?

12 Eské, frè mouin yo, pié figié a kapab donnin grinn zoliv yo? ou byin you vign donnin figié yo? minm jan okinn sous pa kapab bay dlo salé é dous.

Sajès Ségnè A

13 Ki lès moun pami nou ki saj é intélijan? Sé pou li montré zèv li yo pa mouayin you bon konduit avèk dousè sajès.

14 Min si nou gin anvi ki anmè é kont nan kè nou, pa louanjé, é pa fè manti kont la vérité.

15 Sajès sa a pa désann soti an ro, min nan lé monn, chanèl, an diablé.

16 Paské koté gin anvi é kont, gin konfision é tout mové zèv.

17 Min sajès la ki soti an ro, an prémié li pi, apré sa la pé, modéré, é résévoua konsèy fasil, plin avèk mizérikòd, é bon zèv yo, san pas-pou-ki é san ipokrizi.

18 E moun yo kap fè la pé simin foui la jistis.
Chapit 4

Rézisté Lé Monn

L

a gè é goumin yo pami nou, ki koté yo soti? Eské sé pa nan pasion nou yo kap konbat nan manm nou yo?

2 Nou anvi, é pa ginyin: nou touyé, é anvi ginyin, é pap kapab obténi: nou goumin é batay, min nou pa ginyin, paské nou pa mandé.

3 Nou mandé, é pa résévoua, paské nou mandé mal, pou nou kapab satisfè pasion nou yo.

4 Lòm adiltè é fanm adiltè yo, èské nou pa konnin ké amitié lé monn sé animosité avèk Bondié? Alò ninpòt moun ki va you zanmi lé monn sé ènmi Bondié a.

5 Eské nou pansé lékritu apé palé an vin, léspri ki déméré nan nou gin mové dézi pou li anvi?

6 Min Li bay plis gras. Sé pou koua Li di, Bondié rézisté moun ògèy la, min bay moun imb la gras.

7 Alò soumèt nou minm bay Bondié. Rézisté diab la, é li va kouri louin nou.

8 Proché pré Bondié, é Li va proché pré nou. Nétouayé min nou yo, péchè yo; é pirifié kè nou, moun dé éspri.
9 Santi mizé nou, é atristé, é krié: kité ri nou tounin lamantasion, é la joua nou dévni tristès.

10 Rabésé nou minm dévan Ségnè a, é Li va lévé nou.

Pa Jijé

11 Pa palé mal youn kont lòt, frè yo. Moun ki palé mal sou frè li, é jijé frè li, palé mal sou la loua, é jijé la loua: min si nou jijé la loua, nou pa pratiké la loua, min nou sé you jij.
12 Sé you sèl ki bay la loua, ki kapab sové é détoui: ki lès ou yé kap jijé you lòt moun?

Si Bondié Vlé

13 Alò koun-yé a nou minm ki di, Jodi a, ou byin démin, nou va antré nan you vil, é kontinié la pou youn ané, é achté é vann, é fè profi.
14 Piské nou pa konnin ki sa kap rivé démin. Paské ki sa lavi nou yé? Li sé you vapè minm, ki parèt pou you ti tan, é alò li disparèt.

15 Paské nou doué di, Si Ségnè a vlé, nou va viv, é fè sa, ou byin lòt. 16 Min koun-yé a nou réjoui nan ògèy nou: tout joua konsa sé méchan li yé.

17 Alò moun ki konnin fè byin, é pa fè li, sé péché pou li.

Chapit 5

Atansion Moun Rich!

A

lò koun-yé a, lòm rich yo, krié é plinyin pou tèt mizé nou yo ki va vini sou nou.

2 Richès nou gintan pouri, é papiyon la nuit gintan manjé rad nou.

3 Lò é ajan nou gintan rouyé, é la rouj yo va vi-n you témouayaj kont nou, é va manjé chè nou tankou sé di-fé li yé. Nou té anpilé trézò ansanm pou dènié jou yo.

4 Min ni, salè ouvrié yo ki té rékòlté jadin nou yo, ké nou té dévoré, ap krié: é kri moun yo ki té rékòlté gintan antré nan zorèy Ségnè lamé yo.

5 Nou té viv nan plézi sou la tè, é nan jouisans; nou té nouri kè nou yo, tankou nan you jou égorjé.

6 Nou té kondané é touyé jis la; é li pa rézisté nou.

Pasians: Jouk Jézu Vini

7 Alò, frè yo, pran pasians jouk tan Ségnè a va vini. Min ni, kiltivatè a ap tann présié foui la tè a, é gin pasians ki long pou li, jouk tan li résévoua prémié é dènié lapli.

8 Nou minm pran pasians tou; fòtifié kè nou yo: paské rétou Ségnè a pré.
9 Sé pa pou youn plinn kont lòt, frè yo, pou krint nou vi-n kondané: min ni, Jij la ap kanpé dévan pòt la.

10 Frè mouin yo, konsidéré profèt yo, ki té palé nan non Ségnè a, kòm you égzanp moun ki té soufri afliksion, é nan pasians.

11 Min ni, nou rélé yo byinn-éré ki soufri. Nou té tandé sou pasians Jòb la, é té ouè la fin Ségnè a; ké Ségnè a plin konpasion, é avèk mizérikòd.
12 Min plis pasé tout bagay, frè yo, pa sèmanté, ni pa sièl, ni pa la tè, ni avèk okinn lòt sèman: min sé pou oui sèvi kòm oui, é non sèvi kòm non; pou krint nou tonbé nan jijman.

13 Eské gin kèk moun pami nou ki nan afliksion? sé pou li lapriè, Gin kèk moun ki nan la joua? sé pou li chanté kantik yo.

14 Eské gin kèk moun ki malad pami nou? sé pou li rélé ansyin légliz yo; é pou yo lapriè sou li, ap oin li avèk luil nan non Ségnè a:
15 E lapriè la foua va sové malad la, é Ségnè a va lévé li; é si li té kònmèt péché, li va jouinn padon pou yo.

16 Sé pou youn konfésé fòt dévan lòt, é lapriè youn pou lòt, pou nou kapab géri. Lapriè ki aktif é fèvè pa you moun jis akonpli anpil.

17 Eli té you òm anba minm pasion yo tankou nou, é li té lapriè sérié pou lapli pa ta tonbé: é lapli pat tonbé sou la tè pandan toua ané, é sis moua.

18 E li té lapriè ankò, é sièl la té bay lapli é la tè té pòté foui li.

19 Frè yo, si ninpòt pami nou égaré louin la vérité, é you moun fè li rétounin ankò;

20 Sé pou li konnin ké, moun ki fè péchè a rétounin ankò soti nan chémin koté li té égaré, va sové you nanm anba lamò, é va kouvri you miltitid péché.
